
和解之劑 

藿香正氣散《局方》辟一切不正之氣。 

原文 

藿香正氣大腹蘇，甘桔陳苓朮朴俱，夏麴白芷加薑棗，

感傷嵐瘴並能驅。 

 

註釋 

外感、內傷。藿香、大腹皮、紫蘇、茯苓、白芷各三兩，陳皮、白朮(土炒)、

厚朴(薑汁炒)、半夏麴、桔梗各二兩，甘草一兩。每服五錢，加生薑、大棗煎。

○藿香，理氣和中，辟惡止嘔。蘇、芷、桔梗散寒利膈，以散表邪，腹、朴消滿，

陳、夏除痰以疏裏滯，苓、朮、甘草益脾去溼，以輔正氣。正氣通暢，則邪逆自

除矣。 

 


